Teatro na rúa. Premios Max.

1.- Sarruga

A compañía Sarruga traballa principalmente o teatro da rúa facendo as súas propias creacións e produccións. Os seus espectáculos destacan pola súa orixinalidade, xa que abren vías artísticas ata agora nunca exploradas: esculturas xigantes modeladas e decoradas con papel de embalar pintado que se inspiran na natureza ou en animais da mitoloxía fantástica e que adquiren especial beleza ó seren iluminados por dentro ou por fóra. Pero ademais, para a articulación e o desprazamento destas esculturas, Sarruga inventou inxeniosas construccións de ferro que utilizan rudimentarias técnicas de motricidade como a da bicicleta, anque o resultado é complexo, ou máis evolucionadas, como as da neumática, compoñendo estructuras autónomas que son manipuladas por persoas e que se incorporan como motivo estético nos seus espectáculos.  

No ano 1994, despois de facer varias accións clandestinas polas rúas de Barcelona, o grupo Sarruga presenta o seu primeiro espectáculo na “Fira de Tárrega” cunha proposta de inauguración titulada Natura Est e clausura co nome de Lakelarre. A partir de entón  desenvolveu unha fórmula  moi particular de linguaxe na rúa cos seus elementos xigantes que representou por moitos festivais e eventos diversos en distintas partes de Europa e América.

Para máis información e material gráfico: www.sarruga.com
2.- Goloka

Dende 1983 o grupo Goloka traballou o teatro da rúa e a animación; nestes 18 anos saíron do seu taller moitos tipos de espectáculos, dirixidos tanto a público infantil como a persoas adultas. Fóronse dedicando ata agora ós pasacalles, ás verbenas, á animación e ó teatro fixo, e seguen e seguirán indagando no campo do teatro da rúa. Ademais de realizar os seus propios espectáculos, tamén tomaron parte en coproduccións con outros grupos, e en actos especiais, como por exemplo  “El entierro  de Marijaia”  nas festas de Bilbao 1994.

Tamén realizaron traballos para diferentes entidades e institucións, como monecos para televisión ou publicidade, decorados.... do seu taller saíron varios monecos-mascota, como o do Consorcio de Augas de Bilbao, a mascota do Goberno de Castela e León, a do Nafarroa Oinez e do Araba Euskaraz. Crearon Atrezzos e monecos para os grupos de teatro Maskarada, Hortzmuga e Teatro Trapero do Río, e a restauración dos xigantes e cabezudos de santurce.

Para máis información e material gráfico: www.goloka.com
3.- Avelino

Actor vigués formado por Jesús Aladren, Philippe Gaulier, Paco Pino, Albert Boadella, Eric de Bont, John Wrigh, Mar Navarro, Vicente Fuentes e Alex Navarro, entre outros. Traballa en cine, televisión e teatro, actuando tamén como contacontos en numerosos concellos e locais.

No campo da animación, realiza impactantes actuacións percorrendo as rúas, subindo nunha moto especial para zancos.

Para máis información e material gráfico: www.geocities.com/avelinoweb
4.- Quinquilláns

Dende a súa creación, hai máis de 12 anos, levan producidos 11 espectáculos de rúa entre os que destacaron  As viaxes fantásticas (1994), Irmandiños (1998), Gulliver (2000) e A noite (2201).

Especialistas no teatro de rúa e o público infantil, actúan en pasacalles de todo tipo, cabalgatas, desfiles, entroidos, eventos, festas populares, festivais de teatro, etc.

Os Quinquilláns estreará no próximo mes de xuño o espectáculo As Abellas,  unha obra innovadora con técnicas novas para a compañía.

O uso de zancos, a participación do público, innovación, música en directo, escenografías  fusionais e o formato mediano dos espectáculos son unhas constantes nos seus espectáculos.
